
Seduta tal-25 ta' Mejju, 2010

Citazzjoni Numru. 511/2006

Dolores mart Anthony ABELA, Angiolina armla ta’ Moses
Grech, Maria Lourdes mart Paul Galea, Liliana Stivala,
Eva Spagnol u Maria Stella Schembri; u b’degriet tal-14

ta’ Gunju, 2007, il-gudizzju ghadda fil-persuna ta’ Joseph,
Mario, Carmelo, David, Frankie u Jane Farrugia, ahwa
Abela, mill-persuna ta” ommhom I-attri¢i Dolores Abela,
minhabba |I-mewt taghha waqt li kienet miexja I-kawza

VS

Vincent GUSMAN, Tessie Spagnol, Mario Gusman,
Eugenio Gusman, Anthony Gusman, Sandra Debono,
Maria Stella Ellul, Josephine Gouder, Carmen Agius,
Raymond Gusman, u Marthese sive Martina Cassar

[I-Qorti:

Rat ir-Rikors Mahluf imressaq fl-1 ta’ Gunju, 2006, li bih u
ghar-ragunijiet hemm imsemmija, l-atturi talbu li din il-
Qorti (a) ssib li meta Carmelo Gusman, missier I-istess
imharrkin, deher fuq kuntratt ta’ enfitewsi perpetwu tas-
sbatax (17) ta’ Mejju, elf disa’ mija u sittin (1960) fl-atti
tan-Nutar Alexander Sceberras Trigona, li biha kiseb il-
porzjon ta’ art maghrufa bhala “Ta’ Lombardr”, fil-Marsa, u
li wara nbena fuq bi¢¢a minnha I|-garage bl-isem ta’ “St.
Paul’'s Garage”, fnumru disgha u tletin (39), Misranh
Giovanni F. Abela, Marsa, kien ged jaghmel hekk fisem u
fl-interess ahhari ta’ hatnu Pawlu Merc¢ieca; (b)
tiddikjarahom bhala s-sidien tal-imsemmi garage; (¢)
tikkundanna lill-imharrkin jittrasferixxu favur l-atturi kull
interess u kull sehem |i huma ghandhom fl-istess garage
fiz-zmien qasir u perentorju li din il-Qorti joghgobha
taghtihom; (d) tahtar Nutar Pubbliku biex jippubblika I-att
nutarili relattiv fil-jum, hin u post li joghgobha tiffissa u kif
ukoll tahtar kuraturi biex jidhru fisem dawk li jongsu i
jersqu ghall-kuntratt. Talbu wkoll l-ispejjez u zammew
shih kull jedd iehor, maghdud dak li jfittxu ghad-danni u
ghal jeddijiet ohrajn favurihom gravanti [-bic¢a art
imsemmija;

Rat id-degriet taghha tal-14 ta’ Gunju, 2006, li bih ordnat
in-notifika lill-imharrkin u tat direttivi lill-atturi dwar it-tressiq
tal-provi min-naha taghhom;

Rat it-Twegiba Mahlufa mressqa mill-imharrkin fil-11 ta’
Lulju, 2006, li biha laqgghu ghall-azzjoni attri¢i billi, b’mod
preliminari, ec¢epw il-preskrizzjoni tal-azzjoni attrici taht |-
artikolu 2157 tal-Kodiéi Civili u li I-gudizzju ma kienx shih
ghaliex mhux il-werrieta kollha tal-mejjet Pawlu Mercieca
kienu ressqu l-kawza. Fil-mertu, lagghu billi qalu [i I-
azzjoni kif imressqa ma tistax tirnexxi ghaliex [-art i
dwarha saret il-kawza langas hija mfissra sewwa fl-istess
kuntratt, u sehqu li missierhom kien kiseb ghalih innifsu u
mhux fisem haddiehor. Ziedu jghidu li, fkull kaz, hemm
persuni ohrajn li huma werrieta ta’ Pawlu Merc¢ieca u li
m’humiex fil-kawza u ghalhekk it-talbiet tal-atturi ma
jistghux jintlagghu bla ma dawn ikunu fil-kawza wkaoll;

Rat id-degriet taghha tas-26 ta’ Ottubru, 2006, li bih hatret
lill-Avukat  Maria Dolores Gauci bhala Assistent
Gudizzjarju biex tisma’ I-provi tal-partijiet;

Rat ix-xhieda moghtija quddiem [-imsemmija Assistent
Gudizzjarju u wkoll il-provi dokumentali mressqin
guddiemha fl-istadju ta’ gabel is-seduta (pre-trial);

Rat id-degriet taghha tal-5 ta’ Di¢embru, 2007, li bih wara
li nghalqu I-pro¢eduri ta’ qabel is-smigh, gieghdet il-kawza
ghas-smigh;

Rat in-Nota ta’ Sottomissjonijiet imressqa mill-atturi fis-16
ta’ Jannar, 2008";

Rat in-Nota ta’ Sottomissjonijiet imressqa mill-imharrkin
fit-22 ta’ April, 20082, bi twegiba ghal dik tal-atturi;

Semghet it-trattazzjoni ulterjuri tal-avukati tal-partijiet;

Rat I|-atti tal-kawza;

Rat id-degriet taghha tat-8 ta’ Mejju, 2008, li bih halliet il-
kawza ghas-sentenza,

Rat id-degriet taghha li bih irrikjamat il-kawza ghas-smigh
tat-18 ta’ Mejju, 2010;

Ikkunsidrat:

[l din hija l-azzjoni mandati directa. L-atturi, bhala
werrieta ta’ Pawlu Mercieca, iridu li art li nkisbet minn
missier |-imharrkin b’kuntratt ta’ subenfitewsi |i ma
taghlagx kienet fis-sewwa nkisbet fisem |-awtur taghhom,
Pawlu Mer¢ieca u mhux mill-istess missier Il-imharrkin
ghalih. Billi I-imharrkin geghdin jghidu li wiehed miz-zewg
garages li nbnew fuqg l-imsemmija art kien taghhom, I-
atturi jridu li dak il-garage jigi lura fidejhom;

! Pagg. 218 sa 225 tal-process
2 Pagg. 228 sa 235 tal-process

i ghal din l-azzjoni, I-imharrkin lagghu billi, b'mod
preliminari, ganqglu ec¢c¢ezzjoni tal-preskrizzjoni u wkoll billi
galu li I-gudizzju mhux shih ghaliex il-kawza ma saritx mill-
werrieta kollha ta’ Pawlu Merc¢ieca. Fil-mertu, lagghu billi
galu li l-azzjoni attrici ma tistax tirnexxi ghaliex I-art li
nxtrat mhix identifikabbli u li dik inkisbet minn missierhom
fismu u mhux fisem haddiehor. F’kull kaz, hemm nies
ohrajn werrieta ta’ Pawlu Mercieca li m’humiex fil-kawza u
t-talbiet attrici ma jistghux jintlagghu sewwa minghajr ma
dawn jiddahnlu fil-kawza wkoll;

[lli mill-atti tal-kawza johordu I-fatti li gejjin. F’'Mejju tal-
1960°, b’kuntratt fl-atti tan-Nutar Alexander Sceberras
Trigona, Carmelo Gusman kiseb minghand Anthony
Camenzuli b'titolu ta’ subenfitewsi perpetwa porzjoni
magsuma ta’ art fil-Marsa maghrufa bhala “Ta’ Lombardi”
tal-kejl ta’ madwar mija u disghin gqasab kwadri (190 g%)* u
dan bil-patti u I-kundizzjonijiet hemm miftehma, fosthom
dik li Gusman intrabat li, fi zmien sentejn mill-kuntratt,
jtella’ fuq l-art benefikati b’kemm jiswew elf u tliet mitt lira
(£ 1,300). Kien intrabat ukoll b’ipoteka ta’ hwejgu kollha u
ghabba l-art bi privilegd favur Camenzuli ghall-hlas
puntwali ta¢-cens. FI-1961 fug l-imsemmija art inbniet
remissa li ssemmiet “St Paul Garage” u li taghti fuq triq
pubblika. Bejn wiehed u iehor fl-istess Zzmien, inbniet
remissa ohra tmiss mal-ewwel wahda. L-ewwel wahda
zammha Pawlu Mercieca (hu |-mara ta’ Gusman) u |-ohra
zammha Carmelo Gusman li, fJannar tal-1963, bieghha lil
Francis Gomez Blanco. Carmelo Gusman bena z-zewg
remissi u kif ukoll I-arja ta’ fughom ghaliex hu kien bennej.
Kienu ghenuh ibnu Vincent u Joseph Abela, wiehed mill-
atturi®>.  Il-prezz tal-bini tar-remissa “St Paul Garage”
thallas minn Pawlu Mercieca u ghenitu wkoll ohtu Cetta, li
kienet xebba®, u li halliet sehemha mill-istess remissa
b’legat fi proprjeta’ shiha lill-attri¢i Angolina Grech’;

% Dokti “B” u “VG1”, fpagg. 8 sa 10 u 133 — 5 tal-process

* Li jgibu 834.29 m*

® Affidavit ta’ Joseph Abela 4.5.2003, fpag. 39 tal-process

© Affidavit tal-attrici Lina Grech 4.5.2006, fpag. 29 tal-process
" Dok f'pag. 35 tal-process

lIli Gusman kien mizzewweg lil Antonia mwielda Merc¢ieca
(omm l-attriéi Angiolina Grech)?, oht I-imsemmi Pawlu
Mercieca, izda wara li romol izzewweg lil ohtha Francesca
Saveria (omm l-imharrkin)®. Pawlu Meréieca miet ghazeb
u intestat fAwissu tal-1987. Id-denunzja tas-successjoni
tieghu ressagha l-istess Carmelo Gusman f'Ottubru, 1987,
u, fost il-gid tal-mejjet semma l-garage mertu tal-kaz™.
Carmelo Gusman miet, minghajr testment, fid-9 ta’
Dicembru tal-1997, u d-dikjarazzjoni causa mortis saret
fApril tal-1998™;

[lli meta nkisbet I-art b’sub-enfitewsi, kienet tmiss ma’ triq
(illum hija wesgha bl-isem ta’ Misrah Giovanni F. Abela).
Carmelo Gusman biegh |-arja tal-garage bl-isem ta’ “St
Paul” lil Charles Spagnol, I-gharus ta’ bintu Tessie (wahda

mill-imharrkin) fApril tal-1970";

lIli ghall-habta tal-bidu tal-2004, I-atturi gieghdu r-remissa
‘St Paul” ghall-bejgh, u, minhabba li |-imharrek Mario
Gusman kien jikri I-kantina tieghu, I-imharrkin ghamlu t-
tiftix u marru jkellmu lin-Nutar Sceberras Trigona®®. Dan
kien gharratfhom li, skond il-kuntratt, I-art kien hadha
befitewsi missierhom u ghalhekk kienet tieghu™.
F'Dicembru tal-2005, I-imharrkin gharrfu il Joseph
Aquilina biex ma jibgax jigbor aktar il-kera li tidhol mill-
Kirjiet tar-remissa, u li dak Ili lahaq g@abar kellu
jibghathielhom ukoll*® ;

lIli whud minn ulied Carmelo Gusman (l-imharrkin Tessie
Spagnol, Mario Gusman u Sandra Debono) ghamlu d-
dikjarazzjoni causa mortis ohra fit-23 ta’ Marzu, 2006™°, fl-
atti tan-Nutar Sceberras Trigona, li biha “sewwew”
dikjarazzjoni hazina li huma kienu ghamlu fl-ewwel
dikjarazzjoni causa mortis dwar ir-remissa li missierhom
kien biegh lil Gomez Blanco fl-1963, u galu li, fis-sewwa,

® Ibid.

° Ara Dok “A”, fpag. 7 tal-process

0 pok “C”, fpagg. 11— 3 tal-process

" Dok “VG2”, fpagg. 136 -

2 Dok “TS2”, fpagg. 144 — 6 tal-process

13 Xhieda ta’ Tessie Spagnol 8.3.2007, fpag. 120 tal-process
4 Affidavit ta’ Vincent Gusman, fpag. 81 tal-process

!5 Affidavit ta’ Joseph Aquilina 4.5.2006, fpag. 43 tal-process

18 Dokti “JHZ” u “VG3", fpagg. 114 — 6 u 138 sa 140 tal-process

1Y

riedu jirreferu ghar-remissa bl-isem ta’ “San Pawl”, li huwa

I-post mertu ta’ dan il-kaz;
lIli fGunju tal-2006, infethet din il-kawza;

lIli ghal dak li jirrigwarda I-konsiderazzjonijiet ta’ dritt li
jsawru |-kaz, tajeb li jinghad li I-azzjoni attri¢i tinbena fuq I-
element tar-rapprezentanza indiretta li missier |-imharrkin
jinghad li kellu meta kiseb |-art b’enfitewsi fl-interess tal-
awtur tal-atturi, Pawlu Mercieca;

[lli, madankollu, gabel ma |-Qorti tghaddi biex tizen il-kaz

fil-mertu, jehtieg li tgis I|-e€cezzjonijiet ta’ natura
preliminari mganglin mill-imharrkin. Dawn huma tnejn: |-
ewwel wahda hija Ii l-azzjoni attrici waqghet Dbil-

preskrizzjoni; it-tieni wahda hi li I-gudizzju m’huwiex shih
ghaliex mhux kull min huwa werriet jinsab bhala parti f'din
il-kawza.  Fin-Nota ta’ Sottomissjonijiet taghhom, I-
imharrkin iddikjaraw'’ li ma kienx foi hsiebhom jittrattaw |-
imsemmija ec¢cezzjonijiet. Madankollu, ladarba baqghu
ma rrinunzjawx ghalihom, il-Qorti jkollha tistharrighom
xorta wahda, u billi z-zew§ ec¢cezzjonijiet huma ta’ natura
li jitolbu Ii d-decizjoni dwarhom trid tinghata b’kap ghaliha
mqar jekk fis-sentenza finali*®, hekk sejra taghmel ;

llli dwar l-e¢cezzjoni tal-preskrizzjoni, l-imharrkin jibnuha
fuq id-dispozizzjonijiet tal-artikolu 2157 tal-Kodi¢i Civili.
Issa |-imsemmi artikolu jirreferi ghaz-zmien tal-
preskrizzjoni dwar il-jedd ta’ azzjoni mehuda biex jinghata
kont ta’ amministrazzjoni fir-rigward, fost |-ohrajn, tal-
mandatarju. |z-zmien imsemmi huwa ta’ hames snin li
jiodew minn dak inhar li tintemm |-amministrazzjoni jew ta’
sena minn dak inhar li jmut il-mandatarju;

llli huwa c¢ar hafna li I-azzjoni tal-lum m’hijiex azzjoni ta’
ghoti ta’ rendikont, imma wahda li toqrob ghar-rivendika.
F’kaz bhal dan, u sakemm il-mandatarju ma jkunx ghadda
I-haga lil terzi, I-jedd tal-mandant jew tal-aventi kawza
tieghu biex jitolbu li I-mandatarju prestanome jghaddi dik
il-haga lil sidha, huwa jedd ezercitabbli “Fkull zmien ...

7 Pag. 229 tal-process
18 Art. 730 tal-Kap 12

immedjat u bla kundizzjoni”™®. Il-fatt li I-ligi tghid i,
fokkazjoni bhal dik, il-mandatarju jrid jaghti wkoll
minnufih rendikont tal-mandat tieghu ma jgibx li I-azzjoni
tintilef bl-gheluq taz-zmien imsemmi fl-artikolu 2157 tal-
Kodic¢i. Ghall-kuntrarju, il-Qorti tifhem li ladarba fl-azzjoni
mandati directa |-obbligu tal-ghoti tar-rendikont tal-mandat
huwa effett sekondarju awtomatiku tal-azzjoni ewlenija,
jista’ jinghad li z-zmien imsemmi fl-artikolu 2157 langas
biss jibda jghaddi gabel ma titressaq I-imsemmi azzjoni
ewlenija®;

llli, b’zZieda ma’ dan, ladarba l|-azzjoni mandati directa

tinbena fuq il-presuppost i I-haga miksuba mill-
mandatarju prestanome tghaddi mill-ewwel fil-patrimonju
tal-mandant, gajla jista’ jinghad Ii |-mandatarju jista’

tassew jecCepixxi kontra I-mandant “rivendikant” il
preskrizzjoni*'. Imbaghad, wiehed langas ma jmissu jinsa
r-regola |-ohra kardinali tad-dritt li dawk li jzommu |-haga
fisem haddiehor (u fost dawn tabilfors jidhlu I-mandatarji)
jew il-werrieta taghhom, ma jistghux jippreskrivu®?, jghaddi
kemm jghaddi zmien. Biex tkun tista’ ssehh I-interverzjoni
favur nies bhal dawn, jehtie li jew tinbidel il-kawza jew it-
titolu li bis-sahha tieghu jkunu jzommu |-haga jew jekk
huma jopponu t-titolu tas-sidien®. Fil-kaz tal-lum, l-ewwel
oppozizzjoni li l-imharrkin ghamlu kontra t-titolu tal-atturi
sehh fDi¢embru tal-2005. Il-kawza nfethet madwar sitt
(6) xhur wara biss. Ghalhekk, ukoll kieku I-imharrkin
wettqu interverzjoni fil-ghamla tal-pussess taghhom fuq I-
imsemmija remissa, il-fatt li tressaq ir-Rikors Manluf
prezenti huwa bizzejjed biex temm kull zmien preskrittiv i
seta’ beda ghaddej favurihom®*;

i I-ecéezzjoni tal-preskrizzjoni, ghalhekk, m’hijiex
misthoqqga u m’hijiex sejra tintlaga’;

llli dwar I-e¢€ezzjoni li I-gudizzju mhux shih, jidher Ii |-
imharrkin jibnuha fuq in-nugqas ta’ integrazzjoni attiva, fis-

19 Art. 1871A(2) tal-Kap 16

% Dan bi thaddim tal-artikolu 2137 tal-Kap 16

% p.A. RCP 28.10.20083 fil-kawza fl-ismijiet Norman Bezzina et vs Anthony Caruana et
2 Art. 2118 tal-Kap 16

2 Art. 2119 tal-Kap 16

2 Ara art. 2128 u 2131 tal-Kap 16

Pagna 7 minn 16
Qrati tal-Gustizzja



Kopja Informali ta' Sentenza

sens li mhux il-werrieta kollha huma atturi fdin il-kawza.
Huma mbaghad sahansitra jganglu I-argument i
ghandhom informazzjoni li whud minn dawk li jissemmew
bhala atturi fil-kawza ma jagblux mal-ohrajn li din il-kawza
kellha tinfetan. Prova ta’ din l-allegazzjoni bagghet ma
tressget gatt;

lIli biex tistharreg din I-e¢¢ezzjoni, din il-Qorti trid thares
biss lejn l-att promotorju u d-data li tressaq,
indipendentement minn kull konsiderazzjoni ohra®.
Eccezzjoni ta’ din il-ghamla, jekk tirrizulta misthoqqa,
ghandha I-effett li tehles lill-parti e¢cipjenti milli tibga’ izjed
fil-kawza;

lli  din |-e¢tezzjoni hija mibnija fuq tliet (3)
konsiderazzjonijiet: u jigifieri (a) li ghall-ahjar gudizzju tal-
Qorti, huwa xieraq li dawk kollha li ghandhom interess fi
kwestjoni ghandhom ikunu fil-kawza; (b) li d-dhul ta’ kull
min ghandu interess jaghmel il-gudizzju izjed effikaci,
ghaliex min mhux fil-gudizzju mhux marbut bih®; u (¢)
jnaqqas il-htieda li jridu jinghataw ghadd ta’ sentenzi fuq I-
istess kaz. Minbarra dan, jibga’ dejjem ewlieni fil-
konsiderazzjonijiet tal-Qrati li -e¢¢ezzjoni tan-nuqqas ta’
integrita’ tal-gudizzju ma twassalx ghan-nullita’ tal-
procediment jekk kemme-il darba I-kawza tkun infethet
kontra persuna li kienet legittimu kontradittur tal-attur,
imma mhix l-unika wahda, u dak il-gudizzju jkun
sostenibbli®’ u meta dik l-integrita’ tista’ tintlahaq Dbilli
wiehed jirrikorri ghall-modi pro¢edurali li huma permessi
mil-ligi*®;

llli, fkaz bhal dan, il-Qorti tista’ biss tapplika xi wiehed
mill-imsemmija modi pro¢edurali, imma mhux li tehles lill-
parti mharrka milli tibqa’ izjed fil-kawza, ladarba dik il-
persuna tkun tharrket sewwa®;

% App.Civ. 15.1.1992 fil-kawza fl-ismijiet Zahra deDomenico et vs Zahra deDomenico
(Kollez. Vol: LXXV1.i.182)

% Art. 237 tal-Kap 12

" Ara App. Civ. 28.1.2000 fil-kawza fl-ismijiet J. Borg et vs F. Vassallo noe, b’kuntrast u
fil-limiti ta’ App. Civ. 4.12.1998 fil-kawza fl-ismijiet J.B. Tabone et vs L. Micallef et (Kollez.
Vol: LXXXII.ii.1188)

% per ezempiju, taht I-artikolu 175(1), 960 jew 961 tal-Kap12

# Ara P.A. 3.10.1964 fil-kawza fl-ismijiet Mifsud vs Mifsud (Kollez. Vol: XLVIILii.1161)

l1li, fuq kollox, gie ghadd ta’ drabi mfisser li I-litiskonsorzju
— jigifieri I-htieda li kull min ghandu interess fi kwestjoni
jkun jaghmel parti minn kawza dwar dik I-istess kwestjoni
- ikun mehtieg fejn l-azzjoni “tkun tendenti ghall-
mutament ta’ rapport jew stat guridiku wiehed”®. Fkaz
bhal dan, il-litiskonsorzju huwa mehtieg u n-nuqgas tal-
partecipazzjoni fil-kawza ta’ whud mill-interessati, kemm
bhala atturi inkella bhala mharrkin, jista’ jigi sostitwit bil-
prova certa tal-adezjoni ta’ dawk l-interessati ghat-talba
maghmula minn xi whud minnhom, u mhux angas minn
hekk®;

lli jekk wiehed japplika ghall-kaz tallum il-kriterji i
ghadhom kemm issemmew, ghandu jirrizulta li I-imharrkin
huma |-persuni li kontra taghhom il-pretensjonijiet attrici
messhom tressqu. Huma ghandhom il-kwalita’ ta’
detenturi tal-post li I-atturi jghidu li kien tal-awtur taghhom.
S’issa, naturalment, dik tal-atturi hija biss allegazzjoni li
jenhtieg tigi ippruvata kif imiss minnhom u I-Qorti sejra tqis
din I-allegazzjoni meta tghaddi biex tizen il-mertu tal-kaz.
Imma, bhala allegazzjoni, hija bizzejjed biex issejjes il-
‘causa litigandi” fil-konfront tal-imharrkin, bhala dawk i
geghdin jichdu |-pretensjonijiet attrici;

lIli, b’Zieda ma’ dan ta’ min jirrileva wkoll i min-natura
nnifisha tal-azzjoni mandati directa, fejn il-parti mharrka
tkun gieghda tintalab formalment trodd lura haga li ma
kienet qatt taghha, il-litiskonsorzju m’huwiex mehtieg,
ghaliex fir-“rivendika” mitluba ma jkun hemm I-ebda
rapport jew stat Juridiku bejn I-attur “rivendikant” u d-
detentur (il-mandatarju jew werriet tieghu)*>. Fuq kollox,
fdin il-kawza, Joseph Aquilina li huwa wiehed mill-
werrieta ta’ Pawlu Mercieca, u fl-istess waqt mandatarju
wkoll ta’ werrieta ohra — Josephine Giordanella — li tghix
barra minn Malta, wera |-adezjoni shiha tieghu mal-azzjoni
attrici. Din l-adezjoni tohrog mix-xhieda dettaljata

% Ara, per ezempju, App. Civ. 20.1.1961 fil-kawza fl-ismijiet Ciappara vs Caruana (Kollez.
Vol: XLV.i.13)

% Ara, App. Civ. 3.4.1964 fil-kawza fl-ismijiet Scicluna vs Azzopardi noe (Kollez. Vol:
XLVIILi.233)

¥ p.A. PS 28.3.2003 fil-kawza fl-ismijiet Vincent Agius pro et noe vs Mario Borg et

moghtija minnu, liema xhieda turi minghajr l-ebda hjiel ta’
dubju I-fehma tieghu li jagbel mal-atturi®?;

lIli ghalhekk dan iwassal biex, safejn tirrigwarda I-
eccezzjoni taht ezami, il-Qorti tasal biex issib li m’hemm |-
ebda nuqgas ta’ integrita’ tal-gudizzju, kif jippretendu |-
imharrkin u [-Qorti m’hijiex sejra tilgaghha lanqas;

llli dwar il-mertu tajjeb jinghad li, ghal zmien twil, I-azzjoni
attrici  kienet milqgugha u mharsa bis-sahha tal-
interpretazzjoni u l-intervent tal-Qrati taht I-istitut tal-
kuntratt tal-mandat jew prokura. Bis-sahha ta’ kuntratt
bhal dak, persuna tista’ tahtar lil persuna ohra biex
taghmel xi haga ghaliha®®, liema hatra tista’ ssir b’kull mod
li jkun imgar bil-fomm jew ukoll bla kliem ta’ xejn®,
sakemm I-ghan ta’ hatra bhal dik ikun haga lecita li min
jaghmel il-hatra seta’ jwettaq huwa wkoll®®. lllum il-
gurnata, il-ligi taghna taghraf espressament gaghda bhal
din u tirregola sewwa l-effetti taghha fil-qafas ta’
obbligazzjonijiet fidugjariji®’;

llli d-duttrina ilha tqis il-prestanome bhala mandatarju u
haga wahda, I-izjed fir-relazzjonijiet bejnu u I-mandant®.
Kemm hu hekk, huwa biss f'ghajnejn it-terzi persuni li din
ir-rapprezentanza ma tidherx (billi |-mandatarju ma
jiddikjarax li gieghed jidher fisem il-mandant tieghu) u
ghalhekk tissejjah rapprezentanza indiretta;

llli I-bazi tar-rapprezentanza indiretta tingharaf minn dik
diretta fejn il-mandatarju fid-dieher juri li jkun dahal ghal
negozju ma’ haddiehor fisem u fl-interess ta’ min ikun
hatru. Ghalhekk huwa mghallem li “Mentre, nel caso della
rappresentanza diretta, gli effetti del negozio si producono
immediatamente e direttamente nella sfera del
rappresentato (e’ come se il negozio fosse compiuto
direttamente dal rappresentato: percio” il rappresentante
si chiama alter ego del rappresentato); nella

% Ara x-xhieda tieghu fpagg. 41 — 4 tal-process

3 Art. 1856(1) tal-Kap 16

* Art. 1857(2) tal-Kap 16

% Art. 1857(1) tal-Kap 16

7 Art. 1871A tal-Kap 16

* Baudry-Lacantinerie & Wahl Trattato Teorico Pratico di Diritto Civile (Vol: XXIV, § 890,
fpag. 486)

Pagna 10 minn 16
Qrati tal-Gustizzja



Kopja Informali ta' Sentenza

rappresentanza indiretta, invece, chi fa la dichiarazione
acquista i diritti e diventa correlativamente soggetto degli
obbligi nascenti dal negozio, ed occorrera’ un altro
negozio, perche’ gli effetti dell’atto si trasmettano nel
patrimonio della persona nel cui interesse ha agito. La
rappresentanza indiretta ha, percio’, linconveniente di
richiedere due negozi. E poiche il rappresentante
indiretto non spende il nome di colui nel cui interesse
compie l'atto, ma adopera il proprio nome, egli nella
pratica si chiama ‘prestanome’. ... Il compimento
dell’'ulteriore negozio, che serve per trasferire diritti ed
obblighi a colui nel cui interesse la persona che ha fatto la
dichiarazione ha agito, costituisce un’obbligazione per il

rappresentante indiretto™’;

llli I-ligi taghna taghraf u taghti sahha lil dik i¢-Cirkostanza
fejn, minkejja dak li jopprovdi l-artikolu 999(1) tal-Kodici
Civili u ghaliex jipprevalu r-regoli spedjali tal-kuntratt tal-
mandat, persuna tidher fug att pubbliku u tikseb §id taht
isimha imma fl-interess ta’ min ikun hatarha taghmel
hekk;

lIi huwa stabilit li, biex jinghata mandat bhal dan,
m’hemmx ghalfejn li jkun bil-miktub u I-ligi specjali li thares
dan il-kuntratt dan tghidu ¢ar, b’'mod li langas ma hija
mehtiega |-kitba biex persuna tahtar lil persuna ohra biex
tikseb gid immobbli fisimha*'. Jehtieg, madankollu, i I-
mandat ikun wiehed espress u mhux biss implicitu®?
Ladarba ma jkunx hemm il-kitba f'hatra bhal dik, jaga’ fuq
min jallega I-mandat il-piz i jippruvaha kif imiss, u din il-
prova trid tkun tajba bizzejjed biex toqghod ghall-vot tal-
grad probatorju mistenni fkawza ta’ xejra éivili*’;

Il |-effett tal-kisba ta’ gid minn prestanome huwa dak Ii |-
hada ssir tal-mandant minnufih u mhux malli ssir it-talba

% A. Torrente Manuale di Diritto Privato (9° Ediz., 1975), §§124 u 333, fpagg. 214 — 5 u 551
-2

“° App. Civ. 2.5.1957 fil-kawza fl-ismijiet Mamo noe vs Sant Fournier noe (Kollez. Vol:
XL1.i.298)

“t App. Civ. 24.4.1931 fil-kawza fl-ismijiet Galea et vs Gauéi noe (Kollez. Vol:
XXVII1.i.60); u P.A. 11.1.1950 fil-kawza fl-ismijiet Rizzo Bamber noe et vs Rizzo noe et
(Kollez. Vol: XXXIV.ii.430)

“2 App. Civ. 29.1.2010 fil-kawza fl-ismijiet Victor Pisani vs Grazio Mizzi et

“® App. Civ. 26.6.2009 fil-kawza fl-ismijiet Rosario Agius et vs Carmelo Adius et

lill-mandatarju*. Ghalhekk jinghad i I-parti attriéi fazzjoni
mandati directa langas ghandha bzonn titlob li jithassar -
att li bih il-mandatarju jkun kiseb il-haga, ghaliex huwa
bizzejjed li I-istess parti attri¢i turi li tassew kien hemm tali
mandat u tghaddi biex titlob |-ezekuzzjoni specifika;

llli l-azzjoni mandati directa tista’ titressag kemm mill-
mandant kontra I-mandatarju jew il-werrita tieghu u kemm
ukoll mill-werrieta tal-mandant kontra Il-istess mandant jew
kontra |-werrieta tieghu. Dan jista’ jsehh minkejja li I-
mandat jintemm mal-mewt ta’ xi wahda mill-partijiet ghall-
kuntratt. 1zda minhabba li |I-azzjoni mandati directa hija
wahda personali, jidher li I-jedd tal-azzjoni jintilef jekk
kemm-il darba I-haga miksuba mill-mandatarju tkun lahget
ghaddiet ghand terzi persuni;

llli wara li 1-Qorti fliet sewwa |-provi mressga u kejlithom
mal-kriterji legali li ghadhom kemm issemmew, issib i
tassew jirrizulta li Carmelo Gusman kien adixxa ta’
mandatarju prestanome ta’ hatnu Pawlu Mer¢ieca. Huwa
minnu li Pawlu Mercieca ma setax jitressaq biex jixhed
dwar il-hatra specifika, ghaliex il-kawza kellha tinbeda
bosta snin wara mewtu. Imma |-Qorti ssib li hemm gabra
ta’ Cirkostanzi fattwali ¢ari u univoéi li ma jhallu I-ebda
dubju dwar din il-fehma taghha

Il fl-ewwel lok, u ewlenija fosthom, hija |-imgiba tal-istess
Carmelo Gusman. Dan il-bniedem kien il-mandatarju u
b’imgibtu kemm waqt u fiz-zminijiet tal-kuntratt u kif ukoll
wara |-kuntratt matul hajjet Pawlu Mercieca, wera bla habi
ta’ xejn li kien jaghraf li l-art kisibha fisem Pawlu
Mercieca. Fit-tieni lok, tressqu provi li juru li Mercieca
ipprovda |-flus ghall-kisba tal-art. Fit-tielet lok, wara I-
mewt ta’ Pawlu Mercieca, Carmelo Gusman rega’ nhatar
mandatarju tal-werrieta kollha u, fisimhom, ressaq id-
denunzja tas-succéessjoni tal-istess Pawlu Mercieca fejn
stqarr li r-remissa kienet tad-decuius. Dan il-fatt bazilari
jixhed zewg hwejjeg fundamentali: |-ewwel wahda hija li
Gusman baqga’ jaghraf il-mandat u jtennih; it-tieni wahda hi
li I-fehma tieghu kienet ghal kollox kontra dik ta’ persuna li

44

App. Civ. 20.11.1953 fil-kawza fl-ismijiet Farrugia vs Farrugia (Kollez. Vol:
XXXVI1.i.350)

trid tichad |-ezistenza tal-mandat u zzomm il-haga bhala
taghha;

i, fir-raba’ lok, wara li nbniet ir-remissa, kien Pawlu
Mercieca li kien jingeda biha u kull min xtaq imqar juzaha
kien jitolbu |-permess. Sahansitra meta |-imharrka Tessie
Gusman kienet riedet tixtri I-arja tal-istess remissa, kienet
kellmet lil zijuha Pawlu Mercieca. L-istess ghamel |-
imharrek Mario Gusman gabel ma seta’ juza |-kantina
taghha bhala workshop ghalih. Id-dhul tal-kerjiet —
fosthom tal-istess imharrek Mario Gusman — kien izommu
kollu Pawlu Merc¢ieca u Carmelo Gusman la gatt inghata
sehem minnha u langas intwera Iki kien ressaq talba
ggakl dagshekk. Fil-hames lok, wara |I-mewt ta’ Mercieca,
il-kerjiet kienu jingasmu bejn hutu u wliedhom u |-ebda
parti minnhom ma kienet tinzamm minn Carmelo
Gusman. Fis-sitt lok, meta mietet it-tieni mara ta’ Carmelo
Gusman, Frangiska Saverja (omm I-imharrkin), is-sehem
taghha mir-remissa kien imfisser bhala sest (‘/s) li jagbel
mas-sehem taghha mill-wirt ta’ huha Pawlu. Fis-seba’ lok,
l-imharrkin infushom, sal-2005, kienu ghadhom jemmnu li
r-remissa kienet tassew ta' zijuhom Pawlu u mhux ta’
missierhom Carmelo Gusman;

lIli b’dawn ir-rizultanzi ewlenin u ohrajn li johorgu wkoll
mill-atti, imma li mhux il-kaz li jissemmew kollha, il-Qorti
ssib li tressqu provi tajbin bizzejjed biex bihom tasal ghall-
fehma |i dak inhar tal-konc¢essjoni enfitewtika tal-1960,
Carmelo Gusman kien qieghed jidher fuq I-att bhala
mandatarju ta’ Pawlu Mercieca, u, sa dan ir-rigward, il-
pretensjoni dedotta fl-ewwel talba attrici jisthoqqilha
tintlaga’;

llli 1-Qorti tqis li, minkejja li I-pretensjoni tal-atturi dwar ir-
remissa “St Paul” hija misthoqga, hemm cirkostanza legali
li ma tistax tintesa bl-ebda mod. Din tohrog mill-fatt li

ghalkemm jista’ jkun li l-art ittiehdet b’enfitewsi minn
Carmelo Gusman bhala mandatarju prestanome ta’ hatnu
Pawlu Mercieca, jigi li ma jistax jinghad i |-imharrkin

m’ghandhom |-ebda sehem minnu. Dan qieghed jinghad
ghaliex ladarba Mer¢ieca miet ghazeb u minghajr
testment, il-wirt tieghu ghadda fuq hutu kollha (fejn dawn

kienu ghadhom hajjin) u, fin-nuggas ta’ dawn, fuq
uliedhom (fejn dawn kellhom ulied). Mis-sekwenza
kronologika tal-grajjiet tal-familja Mercieca, jigi li l|-atturi
ma jistghux jippretendu li r-remissa “St Paul” hija taghhom
wahedhom, imma li [-imharrkin imisshom sehemhom
minnha wkoll. Dan huwa wkoll sostnut mill-fatt li, sa ma
nqalghet din il-kwestjoni, I-istess imharrkin (l-ewwel
permezz ta’ ommhom u mbaghad huma direttament)
kienu jiehdu sehemhom mill-kera |i tingabar mill-uzu tal-
Istess post;

lIli ghaldagstant, it-talbiet attri¢i sejrin jintlaqghu bil-fehma
li s-sidien tar-remissa m’humiex l-atturi biss, u i I-
imharrkin imisshom sehem minnha wkoll b’jedd mghoddi
lilhom bl-istess titolu bhal dak mghoddi lill-atturi;

llli biex ikun inghad kollox, I-attrici Angolina Grech (li tigi
oht tar-rispett tal-imharrkin, ghaliex hija wkoll bint Carmelo
Gusman) minbarra s-sehem li wirtet direttament mal-mewt
ta’ zijuha Pawlu Mercieca ta’ sest (‘/s) mhux magsum
tgawdi sehem iehor ta’ sest (/g) mhux magsum mill-
imsemmija remissa bis-sahha tal-legat li hallitilha zitha
Koncetta Mercieca (oht Pawlu Merc¢ieca) fit-testment
taghha tal-1989, wara I-mewt tal-imsemmi Pawlu
Mercieca;

llli mill-fatti i johorgu mill-atti, ghalhekk, jirrizulta li (a) I-
attrici Angolina Grech ghandha jedd ghal sehem ta’ terz
(*/5) mill-imsemmija remissa bl-isem ta’ “St Paul”, fMisrah
Giovanni F. Abela, Marsa; (b) Joseph Aquilina, u hutu I-
atturi Maria Lourdes Galea, Liliana Stivala, Eva Spagnol,
u Maria Stella Schembri ghandhom jedd ghal sehem ta’
wiehed minn tletin (‘/5) mhux magsum kull wiehed u
wahda minnhom; (¢) I-imsemmi Joseph Aquilina, bhala
mandatarju ta’ kudintu l-assenti Josephine Giordanella,
ghandu jedd ta’ sehem minn sitta (*/s) mhux magsum; (d)
|-atturi Joseph, Mario, Carmelo, David, Frankie u Jane
Farrugia, ahwa Abela, (ulied I-attrici Dolores Abela i
mietet matul iz-zmien li kienet gieghda tinstema’ I-kawza)
ghandhom sehem minn sitta u tletin (*/35) mhux magsum
kull wiehed u wahda minnhom; filwaqt li (e) l-imharrkin
bejniethom ghandhom jedd ta’ sehem minn sitta (/)

mhux magsum, jigifieri sehem minn sitta u sittin (Y/g)
mhux magsum favur kull wiehed u wahda minnhom. Dan
kollu gieghed jinghad ghall-finijiet tat-tielet u r-raba’ talbiet
attrici;

Ili, fl-ahharnett din il-Qorti rat li, mill-atti tal-kawza® u d-
dokumenti rilevanti®®, jirrizulta li isem l-imharrka Marthese
Caruana huwa, fil-fatt “Marthese sive Martina Cassar”
mart Anthony Cassar. Hadd mill-partijiet ma gibed I-
attenzjoni tal-Qorti ghal dan il-fatt. Ghall-finijiet tal-artikolu
175(3) tal-Kap 12, il-Qorti gieghda tordna li ssir il-bidla
mehtiega billi minflok il-kliem “Marthese Caruana” jidhlu |-
kliem “Marthese sive Martina Cassar’;

Ghal dawn ir-ragunijiet, il-Qorti gieghda taqgta’ u tiddeciedi
I-kawza billi:

Tichad l-ewwel, it-tieni u |-hames eccezzjonijiet tal-
imharrkin billi m’humiex misthoqgqa fil-fatt u fid-dritt u dan
billi I-azzjoni attri¢i tressqet fiz-zmien utli u billi I-gudizzju
huwa shih;

Tilga’ l-ewwel talba attrici u ssib li I-konéessjoni sub-
enfitewtika li ma taghlagx maghmula bis-sahha ta’ kuntratt
tas-sbatax (17) ta’ Mejju, 1960 fl-atti tan-Nutar Alexander
Sceberras Trigona favur Carmelo Gusman tal-art
maghrufa bhala “Ta’ Lombardi’, fil-Marsa, kienet
konc¢essjoni li saret fl-interess ta’ Pawlu Mercieca, haten I-
istess Carmelo Gusman, li kien qieghed jidher fuq |-
imsemmi att bhala mandatarju prestanome tal-imsemmi
Pawlu Mercieca;

Tilga’ t-tieni talba limitatament billi tiddikjara i I-atturi
flimkien mal-imharrkin huma s-sidien tar-remissa bl-isem
ta’ “Saint Paul”’, mibnija fug I-imsemmija art u li llum
ghandha fa¢c¢ata fuq Misrah Giovanni F. Abela, fil-Marsa;

Tilga’ t-tielet talba attric¢i billi tikkundanna lill-imharrkin
biex, fi zmien tletin (30) jum mil-lum, jersqu ghall-

“® Affidavit fpagg. 107 — 9 tal-process
“ Dok “TS3”, fpag. 142 tal-process

pubblikazzjoni tal-att nutarili relattiv, biex jittrasferixxu
sehem l-atturi mill-imsemmija remissa;

Tichad it-tielet u r-raba’ ec¢cezzjonijiet tal-imharrkin
bhala mhux misthoqqa fil-fatt u fid-dritt;

Ghall-finijiet tar-raba’ talba attrici gieghda tanhtar lin-Nutar
Rachel Busuttil biex tippubblika |-att nutarili mehtieg fil-
jum, post u hin i din il-Qorti tistabilixxi wara talba li ssirilha
ghal dagshekk mill-istess nutar, u kif ukoll lill-Avukat
Dottor Robert Galea bhala kuratur sabiex jidher fuq I-
imsemmi att fisem dawk |i jongsu li jersqu;

Tordna wkoll li I-imharrkin ihallsu I-ispejjez tal-kawza,
maghduda dawk marbuta mal-pubblikazzjoni tal-kuntratt
ordnat bis-sahha ta’ din is-sentenza.

Moqgrija

< Sentenza Finali >

